
Article / Original Paper 

STILL LIFE CREATED FROM GEOMETRIC SHAPES IN PENCIL DRAWING AND 
THEORETICAL SOLUTIONS FOR INTEGRATIVE AND SYNERGISTIC 
TEACHING OF TECHNICAL AND ARTISTIC SCIENCES IN VARIOUS SUBJECTS 

Khakberdiev Bakhtiyor Rustamovich 
Faculty of Tourism of the  
University of Alfraganus 
Department of General Professional  
Sciences, Associate Professor 
E-mail: b.haqberdiyev@afu.uz  

Abstract. This article examines the theoretical and methodological foundations of creating a still life consisting of 
geometric shapes using pencil drawing. The study analyzes the didactic value of teaching volume, proportion, 
perspective, and light and shadow relationships through geometric shapes. It also substantiates theoretical 
solutions for teaching technical and artistic disciplines in conjunction with other disciplines based on an 
integrative and synergistic approach. The relationship between engineering graphics, fine arts, architecture, and 
design in an integrated educational process is revealed. The article demonstrates the potential for developing 
spatial thinking, creative thinking, and professional competencies in students through a synergistic approach. 

Keywords: pencil drawing, geometry, form, still life, technique, art, synergy, competence, monument, emotion, 
aesthetics, composition, objects, weapon, perspective, sphere, cube, prism, cone, cylinder. 

QALAMTASVIRDA GEOMETRIK SHAKLLARDAN TASHKIL TOPGAN 
NATYURMORT HAMDA TEXNIK VA SAN’AT FANLARINI TURLI FANLAR 
BILAN INTEGRATIV HAMDA SINERGETIK  O‘QITISHNI NAZARIY 
YECHIMLARI 

Haqberdiyev Baxtiyor Rustamovich 
Alfraganus universiteti Turizm fakulteti 
Umumkasbiy fanlar kafedrasi (PhD) dotsenti 

Annotatsiya. Mazkur maqolada qalamtasvirda geometrik shakllardan tashkil topgan natyurmortni bajarishning 
nazariy va metodik asoslari yoritilgan. Tadqiqot jarayonida geometrik shakllar orqali hajm, nisbat, perspektiva, 
yorug–soya munosabatlarini o‘rgatishning didaktik ahamiyati tahlil qilinadi. Shuningdek, texnik va san’at fanlarini 
boshqa fanlar bilan integrativ hamda sinergetik yondashuv asosida o‘qitishning nazariy yechimlari asoslab 
beriladi. Integratsiyalashgan ta’lim jarayonida muhandislik grafikasi, tasviriy san’at, arxitektura va dizayn fanlari 
o‘rtasidagi o‘zaro bog‘liqlik ochib beriladi. Maqolada sinergetik yondashuv orqali talabalarda fazoviy tafakkur, 
ijodiy fikrlash va kasbiy kompetensiyalarni shakllantirish imkoniyatlari ko‘rsatib berilgan.  

Kalit soʻzlar: qalamtasvir, geometriya, shakl, natyurmort, texnika, san’at, sinergetika, kompitentlik, yodgorlik, his-
tuyg’u, estetika, kompozitsiya, buyumlar, qurol-aslahalar, perspektiva, shar, kub, prizma, konus, silindr. 

DOI: https://doi.org/10.47390/SPR1342V6I1Y2026N29  

Kirish. Insoniyat yaratib qoldirgan madaniy boyliklar faqat o‘tmish kishilaridan qolgan 

yoki yaratilayotgan boyliklar bo‘lib qolmay, balki o‘zida inson aql-zakovati, hayot to‘g‘risidagi 

fikr-o‘ylarini aks ettiruvchi ko‘zgu hamdir. Jahon san’ati tarixini o‘rganish, uning taraqqiyot 

mailto:b.haqberdiyev@afu.uz
https://doi.org/10.47390/SPR1342V6I1Y2026N29

qonunlarini tushunish, nodir yodgorliklar bilan tanishish o‘tmish odamlarining his-tuyg‘u, 

hayotiy tajribalarini o‘rganish g‘oyaviy-estetik qarashlarining shakllanishini bilish demakdir. 

Natyurmort fransuz tilidan olingan bo‘lib jonsiz tabiat degan ma’noni beradi. Natyurmort har 

bir ijodkor rassomning ichki olamini mukammal tarzda aks ettiruvchi janr hisoblanadi. 

Qalamtasvirda geometrik shakllardan tashkil topgan natyurmort yaratish - bu tasviriy san’at 

fanlarida mahoratini oshirish va kompozitsiyani his qilishni rivojlantirish uchun ajoyib 

mashqdir. Bu usul barchamizga shakllar, proporsiyalar, yorug'lik va soyalar bilan ishlashni 

o'rgatadi[1. 65-b]. 

Adabiyotlar tahlili va metodologiyasi. Tasviriy san’atni o‘qitishni takomillashtirish, 

rangtasvir, san’atshunoslik asosida kasbiy tayyorgarligini rivojlantirish masalalari bo’yicha 

S.F.Abdurasilov, A.P.Sulaymonov, R.Hasanov, B.B.Boymetov, S.S.Bulatov, D.Irgashev, 

B.R.Haqberdiyev, V.I.Petrushin, B.C.Kuzin, T.I.Berbash, N.N.Rostovsev, K.V.Makarova, 

B.P.Yusov, S.A.Loginova, U.N.Abdullayev, Sh.R.Qobilov, O.Muinov, N.Oydinov, I.B Kamolov, 

B.Qurbonova S.Arieti, N.Fovler, J.Self , L.M.Spencer, D.Patti, A.N.Bigus, R.M.Thomas, M.Die.Fisher 

bir qancha muhim manbalarni yoritishgan. Tevarak atrofimizni o‘rab turgan borliqni joylashuvi 

va kompozitsiya jihatidan yaxlitligini tashkil etadigan narsalar tasvirlanishi, shu bilan 

birgalikda har bir ijodkor tomonidan chizilgan asar natyurmort deb ataladi. Natyurmortda uy-

ro‘zg‘or buyumlari, tabiatdan ajratib olingan qismlar va buyumlar, qurol-aslahalar, narsalarga 

aylantirilgan jonli tabiat narsalari va boshqalar tasvirlanadi [2. 107-b]. Natyurmort chizishda 

eng birinchi navbatda shakli aniq, ortiqcha bezaksiz, murakkab bo‘lmagan buyumlarni tanlash 

kerak. Shundan so‘ng natyurmort tuzish qoidalarini qo‘llab natyurmort tuzish kerak. 

Muhokama. Tanlangan predmetlar orasida mantiqiy bog‘lanishga e’tiborni qaratish 

zarur va ushbu predmetlarni tasvirlashda ufq chizig‘i, geometrik shakllarning o‘zaro nisbatini, 

geometrik shakllarning tayanch nuqtalarini to‘g‘ri topishi, narsalar tekisligini to‘g‘ri aniqlay 

olishi, naturadagi geometrik shakllarning hajmlarini to‘g‘ri aks ettira bilishi, perspektiva 

qonuniyatlariga rioya qilishi, geometrik shakllardagi soya va yorug‘larni to‘g‘ri aniqlay olishi 

hamda geometrik shakllarning fakturasini topish usullarini bilishlari lozim. Shunday ekan, 

qalamtasvir fanida tanlangan predmetlar orasidagi mantiqiy bog'lanish quyidagilardan iborat 

bo'lishi mumkin:  

 Predmetlar birgalikda bog’liqlik jihatdan yoqimli va muvozanatli kompozitsiyani 

yaratishi kerak. Bu ularning o'lchamlari, shakllari, ranglari (qalamtasvirda tonlari) va 

joylashuvi orqali erishiladi. 

 Predmetlar bir xil mavzuga tegishli bo'lishi mumkin (masalan, uy-ro’zg’or buyumlari, 

oshxona anjomlari, meva-sabzavotlar, kitoblar). Bu tomoshabinga ijodiy ishning 

ma'nosini tushunishga yordam beradi. 

 Qalamtasvirda ranglar o'rniga tonlar ishlatiladi. Tanlangan predmetlar ton jihatidan 

bir-biriga mos kelishi, umumiy uyg'unlikni yaratishi kerak. 

 Predmetlar ma'lum bir maqsadga xizmat qilishi mumkin (masalan, rassomning 

ustaxonasidagi asboblar, olimning laboratoriyasidagi jihozlar). 

 Ba'zan rassom tanlangan predmetlarga o'zining shaxsiy ma'nosini yuklashi mumkin. 

Bu predmetlar rassom uchun muhim bo'lgan xotiralarni, his-tuyg'ularni yoki 

g'oyalarni ifodalashi mumkin[3. 68-b]. 

Rassomlar tomonidan ijodlarini boyitish uchun natyurmortda insonlar, hayvonlar, 

qushlar mavzulari bilan ham to‘ldirishlari mumkin. Natyurmort - tasviriy san’at janri bo‘lib, 

unda asarning asosiy qahramonlari oddiy narsalardir. Bular nafaqat jonsiz narsalar, balki tirik 

mavjudotlar ham bo‘lishi mumkin. Biroq, rassomning rejasiga ko‘ra, natyurmortdagi qushlar, 

hayvonlar yoki odamlar ikkinchi darajali rol o‘ynaydi, faqat rasmning asosiy motivini to‘ldiradi. 

Borliqqa nazar tashlar ekan inson har bir narsada geometrik shakllarni ko‘rasiz [4. 111-b] 

(shar, kub, prizma, konus, silindr va hokazolar) (1-rasm). 

 

1-rasm. 

 
2-rasm. 

Natija. Arxitekturaviy qalamtasvir, rangtasvir va haykaltaroshlik fanida arxitektura 

yoʻnalishi talabalari mavzular bilan tanishib borar ekan borliqdagi har bir narsaga eʼtibor bilan 

sinchiklab kuzatib borish kerak. Ayniqsa natyurmortni endi oʻrganayotgan talaba geometrik 

shakllar va jismlardan tashkil topgan natyurmortdan boshlagan maʼqul. Geometrik shakllar 

qalamtasviri asosan oddiydan murakkabga uslubida amalga oshiriladi. Buning uchun oʻquv 

dasturlarida belgilangandek geometrik shakllarni tasvirlash muhimdir (2-rasm). Qalamni 

qogʻoz sirtida bir xil kuch bilan bosish va chiziqlar orasidagi masofaning teng boʻlishiga eʼtibor 

berib tasvirlash, chizilayotgan geometrik shakllarni toʻgʻri bajarilishida katta ahamiyatga ega. 

Aylana (sferik) hajmga ega bo‘lgan buyumlari bajarishda, yuqorida taʼkidlab oʻtilgan chiziq 

tortish ellips shaklida bajarilib, buyumning ekvatoriga yaqinlashganda toʻqroq tusda boʻladi. 

Jumladan, tasviriy sanʼatda talabalarning rangshunoslik, rang texnologiyalariga oid bilimlarini 

rivojlantirish va kompozitsiyaga oid bilimlarini oshirishda integratsiyaga asoslangan taʼlimning 

ahamiyati beqiyosdir. Integratsiya oʻqitish va tarbiya jarayonini tashkil etishning maqsadlari, 

tamoyillari va mazmuni birligining ifodasi boʻlib, uning faoliyati natijasi talabalarda bilim va 

koʻnikmalarning sifat jihatidan yangi yaxlit tizimini shakllantirishdir [5. 90-b]. 

Jahonda tasviriy sanʼat va muhandislik grafikasi fanlarini oʻqitish samaradorligini 

oshirish, talabalarning bilim, koʻnikma va malakalarini yanada rivojlantirish, turdosh fanlar 

asoslari mazmunini integratsiyalashga doir ilmiy ishlar qilinmoqda. Bu esa oʻz navbatida 

talabalarni tasviriy sanʼat va muhandislik grafikasi fanlarini turli fanlar bilan integratsiyalashda 

oʻzlashtirilgan bilim, koʻnikma va malakalarini loyihalashda qoʻllay olish, mazmunini anglab 

yetish hamda badiiy obrazli tasavvurlarini shakllantirishda taʼlim-tarbiyaviy maqsadlarini 

amalga oshirish imkonini bermoqda [6. 460-b]. Jumladan, AQShning Indiana University Purdue 

University Indianapolis (IUPUI) hamda University of North Carolina Wilmington (UNCW) taʼlim 

muassasalari va Sharqiy Angliya universiteti (University of East Anglia) hamda Bredferd 

universitetlarida (University of Bradford) boʻlajak mutaxassislarning kasbiy kompetentligini 

shakllantirishda tasviriy sanʼat, muhandislik grafikasi, kompyuter grafikasi, grafik dizayn 

yoʻnalishi, kompyuterli chizma geometriyasi, 3D simulyatorlarda fazoviy obyektlarni yaratish, 

oʻquv predmeti va vositalarini vizual grafik dasturlar va ulardan fanlarni 

integratsiyalashuvidan foydalanib modellashtirish muhim ahamiyat kasb etadi.  

Xulosa. Bugungi kunda taʼlim sifatini oshirish uchun yangi, samarador, takomillashgan 

usul va texnologiyalarni yaratish, uni tajribada sinash va shu jarayonda yanada 

mukammallashgan yoʻnalishini hosil qilishdan iborat boʻlgan mukammal dastur, 

takomillashgan darslik, zamonaviy usul va texnologiyalar taʼlim jarayonini toʻgʻri yoʻlga 

qoʻyishga taʼsir etishini inobatga olgan holda oʻquv jarayonini integratsion taʼlim asosida tashkil 

etish asosiy masaladir. Tasviriy sanʼat va muhandislik grafikasi fanlari bilan turli fanlarining 

integratsiyasi asosida taʼlim berish alohida ahamiyat kasb etadi. Shunday qilib, taʼlim tizimining 

yangilanishi va rivojlanishi jahon hamjamiyatiga integratsiya kuchayayotgan sharoitda jamiyat 

va mamlakatning rivojlanishi oʻzaro bogʻlangan va oʻzaro asoslangan yagona jarayonning 

elementlaridir. 

